ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի  N 670-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Արդարադատության նախարարություն
	08.06.2023
N /27.3/28596-2023

	Ի կատարումն ՀՀ վարչապետի՝ 2023 թվականի հունիսի 6-ի թիվ 02/11.7/18945-2023 հանձնարարականի՝ կից ներկայացնում ենք «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	

	«Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 2-րդ կետում «մտնում» բառից հետո անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է:
Նախագիծը խմբագրվել է: 

	1. Կենտրոնական բանկ
	09.06.2023
N 15.1-07/184-23

	Համաձայն Հայաստանի Հանրապետության վարչապետի աշխատակազմի ղեկավարի  06.06.2023 թվականի թիվ 02/11.7/18945-2023 գրության՝ հայտնում ենք Ձեզ, որ «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է ի գիտություն։  

	1. Ֆինանսների նախարարություն
	16.06.2023
N 01/34-2/11585-2023

	Ուսումնասիրելով ՀՀ վարչապետի աշխատակազմի ղեկավարի կողմից 06.06.2023թ. N 02/11.7/18945-2023 գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ փոփոխություն կատարելու մասին» ՀՀ կառավարության որոշման նախագիծը՝ հայտնում ենք, հետևյալը.
Ներկայացված նախագծով առաջարկվում է ՀՀ կառավարության 05.05.2011թ. «Կենսաթոշակ վճարելու կարգը հաստատելու մասին» N 670-Ն որոշման մեջ կատարել փոփոխություն և ՀՀ կառավարության 23.06.2022թ. N 932-Լ որոշման շրջանակներում համապատասխան համաձայնագրեր կնքած գործընկեր բանկերին տվյալ ամսվա կենսաթոշակը վճարելու համար անհրաժեշտ դրամական միջոցները նախավճարի տեսքով 15 օր շուտ փոխանցելու փոխարեն փոխանցել 25 օր առաջ (տվյալ ամսվան նախորդող ամսվա մինչև 7-ը` 17- ի փոխարեն), ինչը որոշակիորեն կնվազեցնի բանկերի ներկայիս վնասաբերությունը։
Այդ կապակցությամբ հայտնում ենք, որ գանձապետական միասնական հաշվից այդպիսի ծավալի և այդ ժամանակահատվածով բյուջետային դրամական միջոցների սառեցումը բանկային համակարգում կհանգեցնի պետական բյուջեի՝ ՀՀ կենտրոնական բանկում դրվող ավանդների տոկոսավճարներից ստացվող եկամուտների էական նվազմանը: Այսպես, եթե այս պահի դրությամբ գործող տոկոսադրույքներով 15 մլրդ դրամ ավանդադրենք ԿԲ-ում՝ 23 օրով 10.6655 %-ով, ապա պետական բյուջե կապահովվի մոտ 101 մլն դրամ տոկոսային եկամուտ, իսկ եթե 13 օրով ավանդադրենք՝ 10.6351 %-ով, ապա կապահովվի մոտ 57 մլն դրամ եկամուտ: Միաժամանակ, տեղեկացնում ենք, որ տոկոսադրույքները փոփոխության միտում ունեն (նվազման կամ աճման), ուստի ստացվելիք տոկոսագումարները ևս կարող են աճել կամ նվազել: 
Հարկ ենք համարում նշել նաև, որ ներկայացված նախագծով չի հիմնավորվում ոչ միայն տվյալ գործառույթի մեջ սոցիալական փոխգործակցության միջոցառման գործընկեր բանկերի վնասաբերության չափը և դրանց առաջացման հանգամանքները, այլ նաև առաջարկվող 10 օրյա ժամկետի փոփոխության ազդեցությունը իրականցվող գործընթացի վրա: Այնուամենայնիվ՝ եթե անգամ ընդունենք, որ ներկա փուլում անկանխիկ եղանակով վճարումներից կենսաթոշակառուներին հետվճար տրամադրելու միջոցառման մասնակից գործընկեր բանկերի մոտ առկա է եկամուտների գեներացման խնդիր և կենսաթոշակի գծով նախավճարի տրամադրման ժամկետի փոփոխությունը կարող է մեղմել առկա խնդիրները՝ ապա անհասկանալի է թե շահառուների թվաքանակի աճին զուգահեռ ավելացող նոր ծախսերը ինչպես են կառավարվելու և արդյոք դրանք չեն առաջացնելու նոր ռիսկեր՝ հետևաբար նաև բյուջետային հատկացումների նոր ակնկալիքներ, կամ ՀՀ ֆինանսների նախարարության կողմից կանխիկ հոսքերի կառավարման արդյունքում գեներացվող եկամուտների նվազմանը ուղղված նոր առաջարկներ:
Ելնելով վերոգրյալից՝ ներկայացված առաջարկի վերաբերյալ դիրքորոշում կարող ենք հայտնել համապատասխան հաշվարկներով հիմնավորված տեղակատվության և պարզաբանումների առկայության դեպքում: Միաժամանակ ՀՀ ֆինանսների նախարարությունը իր պատրաստակամությունն է հայտնում մասնակցելու խնդրո առարկա հարցի շուրջ մասնագիտական քննարկումներին:
	Ընդունվել է ի գիտություն։  

